
〈愽古圖右高六寸七分。深六寸五分。口径六寸三分。腹径三寸八分。容二升六合。重三斤六兩。銘三十二字。曰汝上侯者。上侯猶上公。以言其官。曰〉

〈師艅。以言其人。師艅既有王功。於是王乃錫艅金而俾作彛以薦家廟。故又曰錫師艅金。艅則對揚乃德。用作乃文考寳彛。其言文考。與詩言文人〉

〈同。字書德從行。而此器从辵。蓋德出於道。從辵亦篆籕之本意。由此於金石遺文。每得以考正其字畫之謬。〉

乙舉尊[image: {{{caption}}}]

〈愽古圖右高一尺一寸二分。深八寸。口径七寸二分。腹径二寸三分。容二升。重四斤二兩。銘二字。此噐銘曰乙舉。按王安石字說。舉字從手從與。以〉

〈手致而與人之意。獻酬之義也。記禮者言杜蕢洗而揚觶以。飲晉平公。而公曰母廢斯爵。至于今謂之杜舉。然則觶亦謂舉。實基於此。昔蔡出龜而〉

〈謂之蔡。冀出馬而謂之驥。琴張謂其善琴。巫咸謂其善巫。皆相因而得名也。是知舉之為器。其義亦爾。〉

